
Yangieva N.S.

Annotatsiya: Maqolada foyda soligʻi boʻyicha boʻnak toʻlovlarini toʻlash tartiblari, foydani toʻgʻri taqsimlash va oqilona 
foydalanish, maqbul soliq stavkasi, korxonalar faoliyatini optimallashtirish maqsadida foydani soliqqa tortish masalalari 
tahlil qilingan. 

Kalit soʻzlar: foyda soligʻi,  soliq mexanizmi, boʻnak toʻlovlari,  maqbul soliq stavkasi, kichik va  oʻrta tadbirkorlik subyektlari.
Abstract: The article analyzes the procedure for paying contributions on profit tax, the correct distribution and rational use 
of profit, the optimal tax rate, as well as taxation of profits in order to optimize the activities of enterprises.

Key words: profit tax, tax mechanism, installment payments, reasonable tax rate, small and medium-sized businesses.
Аннотация: В статье анализируются порядок уплаты взносов по налогу на прибыль, правильное распределение и 
рациональное использование прибыли, оптимальная ставка налога, а также налогообложение прибыли в целях 
оптимизации деятельности предприятий.

Ключевые слова: налог на прибыль, налоговый механизм, рассрочка платежей, обоснованная налоговая ставка, 
малый и средний бизнес.

K I R I S H
Dunyoning 218 ta mamlakatida foyda soligʻi undiriladi. Foyda soligʻi stavkasi ushbu mamlakatlarning 44 

tasida 0-10 foizgacha, 50 tasida 10-20 foizgacha, 111 tasida 20-30 foizgacha, 26 tasida 30-40 foizgacha, 2 
tasida 45-55 foizgacha etib belgilangan. Foyda soligʻi tushumi dunyo YaIMda 26,3 % ini, soliqli daromadlarning 
33,0 % ini tashkil etadi. Bundan·koʻrinib·turibdiki, «foyda soligʻi dunyo mamlakatlari boʻyicha byudjet daromadlari 
shakllantiradigan asosiy soliqlar turidan biri boʻlib, mamlakatning iqtisodiyotni tartibga solishning muhim vositasi 
hisoblanadi». Jahon iqtisodiyotida koʻp muhokama qilinadigan masalalardan biri soliqqa tortishning iqtisodiy 
oʻsish bilan oʻzaro bogʻliqligi hisoblanadi. Hozirgi kunda korxonalar foydasini soliqqa tortish iqtisodiyotda 
raqobat muhitini shakllantirish va iqtisodiy oʻsishni ta’minlashning muhim omili sanaladi. Xususan, 2019 yilda 
YaIMda korporativ foyda soligʻi ulushi Yaponiyada 4,2 foizni, Kanadada 3,8 foizni, Buyuk Britaniyada 2,5 foizni, 
Fransiyada 2,2 foizni, Germaniyada 2,0 foizni, Italiyada 1,9 foizni, AQShda 1,0 foizni tashkil etgan. Oxirgi 40 
yil ichida dunyo korporativ soliq stavkalarini iqtisodiy oʻsishni ragʻbatlantirishning asosiy vositasi sifatida koʻrib 
kelmoqda. Ushbu davr mobaynida stavkalar barqaror ravishda pasayib bordi, bu mamlakatlarning yuqori soliq 
yuklarining biznes investisiya qarorlariga ta’siridan xabardorligini aks ettiradi. Shunday qilib, korporativ soliqlar 
1980 yildagi oʻrtacha 40% dan 2023/2024 yillarda oʻrtacha 23% gacha koʻtarildi. Soliq yukini kamaytirish global 
tendensiyaga aylanib, barcha yirik hududlarni, jumladan, AQSh, Osiyo va Evropaning eng yirik iqtisodiyotlarini 
qamrab oldi. Shunday qilib, bugungi kunda aksariyat mamlakatlarda korporativ soliq stavkalari 30% va 25% 
dan pastroq, ba’zilarida esa undan ham pastroq, bu zamonaviy dunyoda biznes uchun soliq imtiyozlarining 
umumiy tendensiyasidan dalolat beradi.

      Bundan tashqari, Iqtisodiy hamkorlik va hamkorlik tashkilotining transmilliy kompaniyalar uchun 15% 
miqdorida global minimal korporativ soliqni joriy etish tashabbusini hisobga olish kerak. Natijada, 140 dan ortiq 
mamlakatlar 15% miqdorida minimal global soliqni belgilashga rozi boʻldi va ba’zi mamlakatlar hatto birinchi 
marta korporativ daromad soligʻini joriy etishga qaror qildilar. 

M A V Z U G A  O I D  A D A B I Y O T L A R  S H A R H I
Foydani shakllantirish va taqsimlash masalalari bilan shugʻullangan olima S.S.Aliyeva foydani tadbirkorlik 

faoliyati natijalari uchun toʻlov, ya’ni aynan tovarlar va xizmatlarni ishlab chiqarish uchun resurslarni oqilona 
birlashtirishi, korxonani boshqarish boʻyicha  qarorlar qabul qilishi, mahsulotlarning yangicha turlarini joriy 

qilishi, ishlab chiqarish jarayonini oʻzgartirishi uchun shuningdek, iqtisodiy tavakkalchilik uchun mukofot sifatida 
ta’kidlab oʻtgan.

N. Karimov foydani iqtisodiy kategoriya sifatida ta’riflab, qoʻshimcha mahsulotning bir qismini ishlab 
chiqarish va taqsimlash bilan bogʻliq ishlab chiqarish munosabatlarning tarkibiy qismini tashkil etishini va u 
yangidan yaratilgan qiymatning bir qismi sifatida namoyon boʻlishini ta’riflab bergan. Foyda iqtisodiy kategoriya 
sifatida ma’lum bir qismini davlat budjetiga yoʻnaltirish orqali mamlakat rivojlanishini ta’minlashda alohida 
ahamiyatga ega. Shuning uchun korxona foydasining bir qismini davlat budjetiga oʻtkazish bozor iqtisodiyoti 
sharoitlarini ta’minlashda muhimdir.

Ingliz iqtisodchisi J. Xiks foydani ma’lum vaqt oraligʻida ishlatish mumkin boʻlgan va davr oxirida davr 
boshiga nisbatan ijobiy qoldiqqa ega bolishi kerak boʻlgan koʻrsatkich deb ta’kidlaydi. Foyda bozor mahsuli 
sifatida pul mablagʻlarini taqsimlash vazifasini bajarib, ishlab chiqarish va boshqa tarmoqlarni har tomonlama 
rivojlanishiga yordam beradi.

K. Marks va F. Engel’slar ishlab chiqqan qiymatning mehnat nazariyasiga muvofiq, foydani shakllantirish 
manbai ishlab chiqarish sohasidagi ishchilarning yollanma mehnati – degan fikrni ilgari surishgan. Foydani 
aniqlash va uni shakllantirish tizimini tadqiq qilish orqali ular ishlab chiqarish sohasidagi  ishchilar yollanma 
mehnat qoʻshimcha mahsulot va qoʻshimcha qiymatini konvertatsiya qilingan shakli ekanligini ilgari surishgan.  

Iqtisodchi V.V.Manuylenkoning  fikriga koʻra, foydani shakllantirish, taqsimlanish, foydalanish va baholash 
jarayonida moliyaviy, tashkiliy va huquqiy jihatlardagi bir qator muammolar yuzaga keladi, ularni hal qilish faqat 
tizim ichida islohotlarni amalga oshirilishini taqozo qiladi.

Foydaning neoklassik  nazariyasi tarafdorlari I. Fisher, A. Marshallning fikriga koʻra, foyda tadbirkorlik 
foydasi  nazariyasi va innovasion foyda nazariyasiga boʻlinadi. Tadbirkorlik foydasi risk va foydaning dialektik  
oʻzaro bogʻliqligini ifodalasa, innovasion foyda nazariyasiga muvofiq innovasiyalarni keng joriy etish foyda 
normasini maksimallashtirishning bosh omili ekanligi aytib oʻtganlar.

Amerikalik iqtisodchilar K.Makkonel, S.Bryular ham foyda nazariyasini quyidagicha talqin qilishgan, foydani 
shakllantirish va maksimallashtirish imkoniyati ishbilarmonlik riski uchun toʻlov bilan ishlab chiqarish omillarini 
uygʻunlashtirishga bogʻliqligini e’tirof etishgan.         

Rossiyalik iqtisodchi olim I. A. Mayburovning “Soliqlar va soliqqa tortish” darsligida soliq mexanizmiga 
shunday ta’rif berilgan:  “Soliq mexanizmi – oʻzida mamlakatning mavjud boʻlishini ta’minlash uchun soliq 
tizimini boshqarish tartibini belgilaydigan huquqiy me’yorlar tizimi va tashkiliy choralarini ifodalaydi”. Foyda 
soligʻi mexanizmi – soliq siyosatini takomillashtirish va korxonalar faoliyatini optimallashtirish  maqsadida 
foydani soliqqa tortish munosabatlari va soliq elementlari yigʻindisidir. Foydani soliqqa tortish mexanizmidan 
shunday foydalanish kerakki, budjet daromadlariga foyda soligʻi oʻz  vaqtida tushishi, shuningdek bir vaqtning 
oʻzida yangi mahsulotlarni ishlab chiqarishni ragʻbatlantirish orqali foyda olishni ham ta’minlashga turtki boʻlishi 
lozim.

T A D Q I Q O T  M E T O D O L O G I YA S I .
Tadqiqotimiz metodologiyasi boʻlib, foydani soliqqa tortish boʻyicha iqtisodiy munosabatlar hisoblanadi. 

Foyda va foyda soligʻi boʻyicha nazariy masalalar umumlashtirildi. Tadqiqot jarayonida amaliy materiallarni 
taqqoslash va guruhlash kabi usullardan foydalanilib, xulosa va takliflar ishlab chiqildi.    

T A H L I L  V A  N A T I J A L A R
Oʻzbekiston Respublikasi Soliq kodeksining soliqlar va yigʻimlarni hisoblab chiqarish va toʻlash tartibi nomli 

74-moddasiga asosan “Alohida soliq turlari uchun boʻnak toʻlovlari nazarda tutilishi mumkin. Boʻnak toʻlovlarini 
toʻlash majburiyati soliqni toʻlash boʻyicha majburiyatga tenglashtiriladi”1.

Foyda soligʻi boʻyicha boʻnak toʻlovlarini hisoblab chiqarish juda murakkab hamda foyda soligʻini undirishda 
korxonalar uchun bir qator muammolar keltirib chiqaradi. Korxonalar  tomonidan  hisoblanadigan  foyda  soligʻi  
oʻtgan  hisobot  davri  uchun  bir  xil boʻlmasligi mumkin. Oʻtgan hisobot davriga nisbatan foydasi kam boʻlgan 
korxonalarda joriy toʻlovlar koʻproq undirilishiga olib keladi.

Oʻzbekiston Respublikasi Soliq kodeksiga asosan foyda soligʻi boʻyicha boʻnak toʻlovlarini toʻlash tartibi 
belgilangan. Ularni sentyabr oyidagi oʻzgartirishlarga qadar jami daromadi oldingi soliq davri uchun kiritilgan 
tuzatishlar hisobga olingan holda 5 mlrd soʻmdan oshadigan soliq toʻlovchilar toʻlashlari kerak boʻlgan. Oʻzbekiston 
Respublikasi Prezidentning 2023 yil 4 sentyabrdagi “Oʻzbekiston Respublikasi Prezidentining tadbirkorlar bilan 
2023 yildagi ochiq muloqotida belgilangan vazifalarni amalga oshirish chora-tadbirlari toʻgʻrisida”gi PQ-292-son 
qarori bilan jami daromadning ushbu chegaraviy miqdori 5 mlrd soʻmdan 10 mlrd soʻmgacha oshirildi.

1	  Ўзбекистон Республикаси Солиқ Кодексининг 74-моддаси. 2024.

Jami daromadi besh milliard hamda oʻn mlrd.soʻmdan oshgan soliq toʻlovchilar tomonidan 2023 yil uchun 
foyda soligʻi boʻyicha boʻnak toʻlovlarini hisoblanishini tahlil qilib koʻramiz (1-jadval).

1-jadval. Jami daromadi besh milliard hamda oʻn mlrd.soʻmdan oshgan soliq toʻlovchilar tomonidan 2023 yil uchun 
foyda soligʻi boʻyicha boʻnak toʻlovlarini hisoblanishini tahlili, mlrd.soʻmda.

№ Hududlar nomi

Daromida yoki tovar 
oborot 5 mlrd. soʻmdan 

oshganlar soliq 
toʻlovchilar

Daromida yoki tovar 
oborot 10 mlrd. soʻmdan 

oshganlar soni
Farqi

Soni

Hisoblan-
gan boʻnak 

toʻlovi 
summasi

Soni

Hisoblan-
gan boʻnak 

toʻlovi 
summasi

Soni

Hisoblan-
gan boʻnak 

toʻlovi 
summasi

Respublika boʻyicha jami 22323 7 565 12783 7 403 -9540 -162

1 Korakalpogiston Resp. 634 12,2 322 9,4 -312 -2,8 

2 Andijon viloyati 1 058 17,5 544 12,1 -514 -5,4 

3 Buxoro viloyati 1 096 28,6 540 20,9 -556 -7,6 

4 Jizzax viloyati 498 38,4 272 35,8 -226 -2,5 

5 Kashkadaryo viloyati 929 36,2 480 32,4 -449 -3,9 

6 Navoiy viloyati 552 13,5 278 11,4 -274 -2,0 

7 Namangan viloyati 1 024 40,5 565 33,4 -459 -7,1 

8 Samarkand viloyati 1 527 37,4 864 31,8 -663 -5,6 

9 Surxondaryo viloyati 752 8,8 352 5,7 -400 -3,1 

10 Sirdaryo viloyati 409 16,6 242 15,0 -167 -1,5 

11 Toshkent viloyati 2 172 100,8 1 251 87,8 -921 -13,0 

12 Fargona viloyati 1 724 61,8 928 53,6 -796 -8,1 

13 Xorazm viloyati 799 18,2 408 13,7 -391 -4,6 

14 Toshkent shaxar 8 415 773,7 5 031 679,1 -3 384 -94,6 

15 Yirik soliq toʻlovchilar 734 6 361,2 706 6 361,0 -28 -0,2 

1-jadvalda daromadlari 5 mlrd.soʻmdan ortiq boʻlgan soliq toʻlovchilar boʻyicha umumiy soni 22323 tani 
tashkil etib, ular tomonidan 7565 mlrd.soʻm foyda soligʻi undirilgan. Daromadlari 10 mlrd.soʻmdan ortiq boʻlgan 
soliq toʻlovchilar 12783 nafarni tashkil etib, foyda soligʻiga 7403 mlrd.soʻm toʻlangan. Soliq toʻlovchilar soni 
va daromadi 10 mlrd.soʻmdan ortiq boʻlganlar uchun tegishli soliq toʻlovlari daromadi 5 mlrd.soʻmdan ortiq 
boʻlganlarga nisbatan kamaygan.

Yuqoridagilarga asoslangan holda quyidagi takliflarni shakllantirdik:
- foyda soligʻidan boʻnak toʻlovlarini mazkur korxonalar toifasiga kiritilgan soliq toʻlovchilar tomonidan 

toʻlanishini belgilash;
-soliq organlari  tomonidan  avans  toʻlovlarini  hisoblab  chiqarilishi  va  soliq toʻlovchilar tomonidan 

kutilayotgan foyda summasi asossiz kamaytirib koʻrsatilgan holda taqdim etiladigan boʻnak toʻlovlari summasi 
toʻgʻrisidagi ma’lumotnomaga oʻzgartirishlar kiritish tartibini bekor qilish hamda asossiz kamaytirilgan summaga 
penya hisoblashni. Hisobot davri uchun foyda soligʻi boʻyicha “Yuridik shaxslardan olinadigan foyda soligʻi 
hisob-kitobi” hisoboti belgilangan tartibda soliq xizmati organlarga elektron shaklda topshiriladi. “Oʻzbekneftgaz” 
AJning 2019-2023 yillari uchun “Yuridik shaxslardan olinadigan foyda soligʻi hisob-kitobi” hisoboti tahlili 
keltirilgan (2.6-jadval). 2.6- jadvalda Oʻzbekneftgaz” AJning 2019-2023 yillari uchun 2-sonli shakli va “Yuridik 
shaxslardan olinadigan foyda soligʻi hisob-kitobi” hisoboti tahlili keltirilgan.

Jadvalga qaraydigan boʻlsak 2019 yilda korxonaning jami daromadi 481 368 mln, soʻmni tashkil etgan 
boʻlsa uning chegiriladigan xarajatlari, 300 611 mln, soʻmni tashkil etgan boʻlib soliq solinadigan foydasi 180 
758 mln soʻmni tashkil etgan. Foyda soliqdan imtiyozlari 3 615 mln soʻmni tashkil etgan boʻlib, foyda soligʻi 

bazasi esa 177 143 mln soʻm takshil etgan, Oʻzbekneftgaz” AJ korxonasiga 2019 yilda 21 257 mln soʻmlik foyda 
soligʻi hisoblangan. 2020 yilda aksiyadorlik jamiyatini jami daromadlari 15 484 217 mln, soʻmni tashkil etgan 
boʻlsa uning chegiriladigan xarajatlari 12 164 600 mln, soʻmni tashkil etgan. Soliq solinadigan foydasi esa 3 319 
617 mln, soʻmni tashkil etgan boʻlib foyda soligʻiga 833 224 mln, soʻmlik imtiyozlar qoʻllagan boʻlib, foyda soliq 
bazasi 2 486 393 mln soʻmni tashkil etgan (2-jadval).

2-jadval. “Oʻzbekneftgaz” AJning 2019-2023 yillar uchun “Yuridik shaxslardan olinadigan foyda soligʻi hisob-kitobi” 
tahlili (mln. soʻmda).2

Koʻrsatkichlar
(oʻsib boruvchi tartibda toʻldiriladi)

Satr 
kodi 2019-yil 2020-yil 2021-yil 2022-yil 2023-yil

Jami daromadlar (Hisob-kitobning 
1-ilovasi 010-satri – 110-satri – 121-
satri - 131-satri - 150-satri)

010 481 368 15484217 14695724 17097632 20277602 

Chegiriladigan xarajatlar (Hisob-
kitobning 2-ilovasi 010-satri 3-ustun 
- 4-ustun)

020 300 611 12164600 10757394 17899369 22161305 

Soliq solinadigan foyda (010-satr - 
020-satr) 030 180 758 3 319 617 3 938 330 -801 737 -1883 702 

Imtiyozlar - jami (Hisob-kitobning 
4-ilovasi 030-satri) 040 3 615 833 224 726 796 0 0 

Soliq bazasi (030-satr – 040-satr - 
050-satr), biroq «0» dan kam emas 060 177 143 2 486 393 3 211 535 0 0 

Foyda soligʻining belgilangan 
stavkasi, foizda 070 14 15 15 15 15 

Nogironligi boʻlgan shaxslar 
mehnatidan foydalanayotgan yuridik 
shaxslar uchun tuzatilgan soliq 
stavkasi

071 12 15 15 15 15 

Foyda soligʻi summasi – jami (060-
satr x 070-satr yoki 060-satr x 071-
satr)

080 21 257 372 959 481 730 0 0 

Doimiy muassasa sifatida hisobga 
qoʻyilguniga qadar toʻlov manbaida 
ushlab qolingan foyda soligʻi 
summasi

110 21 257 372 959 481 730    

2020 yilda “Oʻzbekneftgaz” AJni korxonasi 372 959 mln, soʻmlik foyda soligʻi hisoblangan. 2021 yilda 
“Oʻzbekneftgaz” AJni korxonasining jami daromadlari 14 695 724 mln, soʻmni tashkil etgan boʻlsa uning 
chegiriladigan xarajatlari 10 757 394 mln, soʻmni tashkil etgan. Soliq solinadigan foydasi esa 3 938 330 mln, 
soʻmni tashkil etgan boʻlib foyda soligʻiga 726 796 mln, soʻmlik imtiyozlar qoʻllagan boʻlib, foyda soliq bazasi 
3 211 535 mln soʻmni tashkil etgan. 2021 yilda Oʻzbekneftgaz” AJni korxonasiga 481 730 mln, soʻmlik foyda 
soligʻi hisoblangan. Aksiyadorlik jamiyatining jami daromadlari  2022 yilda 17 097 632 mln, soʻmni takshil etgan 
boʻlib chegiriladigan xarajatlari esa 17 899 369 mln, soʻmni tashkil etgan boʻlib uning chegiriladigan xarajatlari 
hisobiga 2022 yilda soliq solinadigan foydasi  -801 737 mln, soʻmga kaytirilgan. 2023 yilda “Oʻzbekneftgaz” 
AJni korxonasining jami daromadlari   20 277 602 mln, soʻmni takshil etgan boʻlib chegiriladigan xarajatlari 
esa  22 161 305 mln, soʻmni tashkil etgan boʻlib uning chegiriladigan xarajatlari hisobiga hisobot yili -1 883 
702 mln, soʻm zarar bilan tugagan. Yuqoridagilarga asosida xulosa qiladigan boʻlsak, foyda soligʻi byudjet 
daromadlarini shakllantirishda asosiy manba boʻlib hisoblanadi. Foyda soligʻi hisobotini moliyaviy hisobotning 
xalqaro standartlari talablariga moslashtirish zarur deb hisoblaymiz.

X U L O S A  V A  T A K L I F L A R
Tahlil natijasida shunday xulosa qilishimiz  mumkinki, mamlakatimizda foydani soliqqa tortish mexanizmi 

takomillashtirilmoqda. Xususan, soliq stavkalarini muvofiqlashtirish masalalari, ya’ni foyda soligʻi stavkalari, 
ishlab chiqarish korxonasi shuningdek, har qanday xoʻjalik sub’ektlari uchun foyda soligʻini ragʻbatlantirish 

2	  “Ўзбекнефтгаз” АЖ маълумотлари асосида муаллифлар томонидан қисқартирилган шаклда тайёрланган.

xususiyati va maqsadli yoʻnalishlari boʻyicha muvofiqlashtirish  lozim. Mamlakatimiz soliq tizimida  foyda soligʻi 
orqali korxonalar investision qoʻyilmalarni ragʻbatlantirish masalalarini koʻrib chiqish lozim. Xususan, korxonalar 
foydasi hisobidan zaxira fondlarini shakllantirilishi va undan foydalanilishi xoʻjalik sub’ektlari uchun soliq krediti 
berishni kengaytirish lozim. Shuningdek, moliyaviy manbalarni rejalashtirish va jamgʻarishga xarajatlar uchun 
berilgan soliq imtiyozlari bilan birgalikda yangi ragʻbatlantirish me’yorlarini joriy etish mumkin. 

Foyda soligʻi yukini pasaytirish orqali ilgʻor va innovasion texnologiyalar asosida mahsulot ishlab chiqaruvchi 
korxonalar faoliyatini qoʻllab-quvvatlash lozim. Naf keltiruvchi soliq imtiyozlarini joriy etish orqali tezkor qarorlar  
qabul qilish, maqbul soliq solish bazasini va stavkasini belgilash imkoniyatini beradi. Natijada xoʻjalik sub’ektlari 
ishlab chiqariladigan tovarlari sifatini yaxshilash va zamon talabiga javob beradigan mahsulotlar ishlab chiqarish 
imkoniyatini oshiradi.        

Foyda soligʻining maqbul stavkasi xoʻjalik sub’ektlarini foyda olish orqali ularni ragʻbatlantirishni ta’minlashi, 
shuningdek, davlat budjeti daromadlari va investisiyalar oqimi oʻsishini ham ta’minlashi zarur. Shuning uchun 
har bir faoliyat yoʻnalishidan kelib chiqib, tadbirkorlik sub’ektlari daromadlarini ma’lum chegarasini buzmagan 
holda soliq stavkalarini qayta koʻrib chiqilishi maqsadga muvofiq.

